
เลือง เน ปอน แต อาํ เทิจ



พะเยซู เปน คยัม ซอน เลาะ ซะ เละ   

คยัม แซะ ล็อง โซะ ปง กํา นํา   

พะเยซู ดวัห อัห จี เปน คยัม เลาะ  

เปน คยัม ตี ซะตึอัง อัห ซอ



แอ็ย แค็ย อัห ซอ อัง แอ็ย เลาะ 

เติง แต พะเจา ออย อัห อุ



พะเยซู ซอน อัห แซะ บยึ   

นํา อู แค็ย คยัม ตี เจือ พะ

เจา เปน เมียน เตียน ทาง 

อุ ตา เจียง ตี มอญ ซะ   

เปน เลือง เลาะ ตี เมบ็ย 

เตียน ซ็อง ละ จี ทาง ซะ



ตา วาล นัน คยัม กึด แค็ย และ อังเน๊ิด ทา เมบ็ย อัห ซอ อัง 

แอ็ย เลาะ เติง   อัห อู แค็ย “คะมัด แตน คะมัด เซียง แตน เซียง”  

แต พะเยซู ดวัห แอ็ย แจ็ย อังเน๊ิด แต จี เปน คยัม เลาะ  

เปน คยัม ตี ซะตึอัง 

อัห ซอ คับ ลัก คยัม 

ตี เซ็ห อัง ออ



เญิม มพาล พะเยซู อุ 

คยัม แกด ล็อง แอง ออ เปน คยัม เลาะ   

เญิม อัห โอน เงิน ตา คยอทาน 

อัห โซะ โอน อัห ซอ เมิจ ออ   

แต พะเยซู ดวัห แค็ย “อํา แบยะ โอน แต 

แจ็ย เงกยิม โอน   

พะเจา และ 

อวยพอน 

เติง ออ”



กานอะทิทาน กา เมียน โนย   

แกด ล็อง อะทิทาน ละ จี คยัม แซะ เมิจ ออ   

อัห แอ็ย ซนแจ็ย พะเจา  

อัห ซนแจ็ย แต คยัม และ กึด อีนา คับ อัห   

แต พะเยซู แค็ย คยัม อังงกัดนัน เปน 

คยัม อัง เลาะ เอิด มัด 



พะเยซู เอิด ซะ ลอบ นัง เปน กานซอน แอ   

นํา นัวห จัก ตา เซม ตี พัล อุ ตา วาง   

พะเยซู กา อู แค็ย “พะเจา แซม เซม นัน   

แป อํา เลียก  พะเจา และ แซม ออย จู ล็อง 

อังงกัด เซม นัน”



พะเยซู ลบ อู แค็ย “ญะ กะซัด ซาโลมอน 

ตี ฮัง กา แอ็ย ปอน ซิห คัว เลาะงาม อังงกัด ดอกลาง เน”  

ทา พะเจา และ อัง จี ดอกลาง ตา งะ เลาะงาม อังงกัดนัน   

เลีย นัน พะเจา เตียม จู บยึ โอน จู ล็อง ตี เจือ ละแจ็ย ตา นํา



พะเยซู ซอน แค็ย “อํา ซิห โตด ควนญาย ออ   

ญอน อังงกัดนัน เปน เมียน แป และ เอิด เลอะเลอะ แยด

ตี อุ ตา คะมัด ควนญาย นัน  

แต แอ็ย เมิจ นทัล ลํา 

จ็อง ตี อุ ตา คะมัด ออ”  

คยัม กา เซียด แต อหั 

กา เมิจจํา แค็ย 

พะเยซู อู อีนา



พะเยซู ซอน กานอะทิทาน แค็ย “จู ล็อง 

ต็อง อะทิทาน คยอ แจ็ย พะเจา จวย   

เมบ็ย เอา ล็อง นา ตา โลก เน เญิม ควัน 

คยอ คนมปง แต เอิด งอล เกียง โอน ตา 

ควัน ออ ควะ?  แอ็ย เจอ! อัห ควะ โอน 

ซะ เลาะ ตา ควัน ออ   

แต พะเจา กา โอน ซะ 

เลาะ ตา แอ เลีย นัน” 



พะเยซู เตือน เลือง อาจาน ตี คีอู แอง และ กํา อู พะเจา   

พะเยซู ดวัห แค็ย “อาจาน นัน ออย ซะ ล็อห เมียน แกะ  

แต ลง แน็ย เมียน ซวะโคง”  

แอ และ เมิจจํา แค็ย อาจาน ล็อง นา 

แอ็ย เลาะ เญิม อัห อัง แอ็ย เลาะ   

เมียน โนย ทา อาจาน ล็อง นา เลาะ  

แอ กา เมิจ อัห อัง เลาะ



พะเยซู ดวัห แจ็ย อัง ตาม ตี นํา ดวัห   

ทา แอ อัง ตาม นัน แอ กา เมียน คยัม ลวัก แอง เจียง 

ต็อก ละ ตา เกียง   

แอ็ย แค็ย เล็ห เมียะ งึ 

งกืย แล็ง เจียง กา แอ็ย ลุ



แต คยัม ตี ปง กําอู พะเยซู แอ็ย อัง ตาม กา เมียน คยัม เบอ 

แอง เจียง ตา ดอนซาย   เล็ห เมียะ งึ งกืย แล็ง เจียง กา ลุ



คยัม กา งืด อัง กําอู พะเยซู 

ญอน อัห แอ็ย เกย ปง อีนา อังงกัดเน   

อัห เมิจ แค็ย ปง กําอู พะเยซู ลือ ลือ 

แอ็ย เนา ปอ  แต ตอง อัง ตาม ตี พะเยซู ดวัห



พะเยซู เปน อาจาน จ็อง

เลือง เน เล็ห เจ็น ตา พะคัมพี 

มัดทิว 5-7, ลูกา 6

“กําอู พะเจา ซอง ลวง ละ เมิจ คับ โอน กํากึด

คยัม ทํามะดา”   ซะดุดี 119:130



ตอนซุด



พะคัมพี ดวัห เลือง พะเจา ตี เลาะ พะเจา ตี แอง โลก โซะ จี แอ เมิจ จํา ออ 

พะเจา เมิจ จํา แค็ย แอ อัง อีนา แอ็ย เลาะ แซะ บยึ พะเจา แค็ย ตี แอ อัง นัน เปน 

บาป เญิม แอ เมบ็ย บาป แอ กา เปล แต พะเจา ลัก แอ ซะเละ นํา โอน ควันอัหคย็อง 

ออ มา ล็อง จือ พะเยซู เล็ห เปล ตา ลํากางเคน ลับ โตด บาป แตน แอ จ ูล็อง แต 

เญิม เปล ลวจ พะเยซู ลบ ลีด เล็ห! ทา แอ เจือ พะเยซู คับ อะทิทาน อู จือ นํา คยอ จี 

นํา ญกโตด บาป เติง มด ต ีแอ อัง พะเยซู กา ญกโตด โอน แอ คับ นํา กา 

เล็ห อุ คับ แอ! แอ กา เมบ็ย ซีวิด อุ คับ พะเยซู ซุด เจ็น จัก 

ทา แอ เจือ แค็ย เลือง เน เมบ็ย ซะเละ แอ อะทิทาน คับ พะเจา อังงกัดเน 

“พะเยซู ตี ลัก เอิญ เจือ แค็ย มัห เปน พะเจา เล็ห เปน คยัม ตา โลก เน เปล แตน 

บาป เอิญ เญิม มา นวะ เน มัห เมบ็ย ซีวิด อุ คยอ เจิน มัห กูด เล็ห ตา ซีวิด เอิญ 

คับ คยอ ญกโตด บาป เติง มด เอ็ห เอิญ ละ เอิญ เมบ็ย ซีวิด แมะ คับ งิ แมะ 

เอิญ และ ปอน จัก อุ คับ มัห ตา ซะวัน ซุด เจ็น จัก คยอ จวย เอิญ ละ 

จี ปง กํา มัห เปน ควัน มัห เต็ก ลวง มัห อาเมน”

อาน พะคัมพี อะทิทาน คับ พะเจา จู งิ!   ยอน 3:16

